
					এই পাতাটির মুদ্রণ সংশোধন করা প্রয়োজন। 
এলিজিবেথ । > ○ 中
হইয়। শয়ন করিলেন এবং অবশিষ্ট শক্তির সহকারে স্বর্গের দিকে দৃষ্টিপাত করিয়া, সেই নিরুপায়। অনাথ বালাকে পরমেশ্বরের আশ্রয়ে সমপণ করিলেন। জীবজ্যোতিঃ দেহহইতে বহির্গত হইলে ও তাহাকে বোধ হইতে লাগিল যেন তিনি তখন পর্য্যন্ত ও সেই রূপ প্রার্থনাহইতে বিরত হন নাই। সেই মহাত্মার অন্তঃকরণ দয়াসাগরে এত দূর নিমগ্ন ছিল, এবং পরের উপকারের জন্য তিনি এমনি আত্মবিস্মৃত ছিলেন, যে, যে সময়ে তাহাকে বিশ্বের বিচারপতির সম্মুখে বিচারার্থ প্রবেশিতে হইতেছে এবং যৎকালে তাহার প্রতি চরম আদেশ প্রচারিত হইবেক, সে সময়ে ও তিনি আপনার বিষয়ে কিছুমাত্র ভ্ৰক্ষেপও করিলেন না। .
গৃহের লোকেরা শুনিতে পাইলেন, এলিজিবেথ উন্মত্ত প্রায় হইয়। অতি মুক্তকণ্ঠে রোদন করিতেছেন। শুনিবামাত্র, তাঁহারা তাহদের কি বিপদ হইল, দেখিবার নিমিত্ত সত্বর হইয়। আগমন করিল, এবং কি হইয়াছে, কেন রোদন করিতে ছ বলিয়া জিজ্ঞাসা করাতে এলিজিবেথ সঙ্কেতদ্বারা সেই পরমহিতকারীর মৃত দেহটী প্রদর্শন করাইলেন। ক্রমে ক্রমে শবের চতুৰ্দ্দিক মহাজনতায় বেষ্টিত হইল । কতগুলি লোক স্বভাবতঃ অতি দয়াবান ছিলেন। তাহারাই কেবল এলিজিবেথের কাতরতা ও ব্যাকুলতা দেখিয়া যৎপরোনাস্তি দুঃখিত হইলেন । পান্থগৃহের কৰ্ত্তার কি রূপে সেই ভগ্ন গৃহের ভাড়। আদায় করিবেক কেবল এই চিস্তাতেই নিতান্ত ব্যগ্র ছিল, কোথায় কি আছে কেবল তাহাই অন্বেষিতে লাগিল। পরে সন্ধান পাইয়া আনন্দিত মনে সকলের সাক্ষাতেই সেই শবের বস্তুহইতে সেই টাকার পোটলীটি খুলিয়া লইল । এলিজিবেথ শোকে এমনি. অভিভূত হইয়াছিলেন যে তিনি সে বিষয়ে কিছুই মনোযোগ করিলেন না। তাছারা টাকাগুলি হস্তসাৎ করিয়া

		 এই পাতা শেষ সম্পাদিত হয়েছে ১৩:১৪টার সময়, ৯ জুলাই ২০১৮ তারিখে।

